
				Halaman ini tervalidasi



TAO TEH KING.








soedah toea tabeatnja semingkin keras, ingin laen orang toeroet iapoenja maoe dan tida gampang ikoetin kainginan laen orang; inilah ada tanda jang ia soedah moelai mendeketin pada kamatian. Kapan oesianja semingkin tinggi, kaki-tangannja poen dirasain kakoe, oerat-oeratnja tida lèmès lagi, dan pikirannja semingkin koekoeh, hingga soesah boeat diboedjoek dan dikasih mengarti. Ini menoendjoekin ia soedah beräda deket dengen lobang koeboer.


Maka sekarang timboel pertanja'an: kapan orang bisa teroes-meneroes berlakoe lemah-lemboet, saderhana, tida serakah, tida pikirin kaoentoengan atawa kahormatan doenia, hanja tinggal goembirah satiap hari seperti anak-anak ketjil poenja tjara hidoep —jaitoe menoeroet sifat jang sawadjarnja dari natuur atawa Tao — apakah marika poenja oesia tida aken mendjadi lebih pandjang dari laen-laen orang? Berapa banjaknja orang jang djadi lekas toea, lajoe, rongsok, berpenjakitan, lantaran pikirannja terlaloe mengorek, djèngkèlin dan sedihin kasenangan, kabesaran atawa kakaja'an jang ia gagal dapetken atawa terlepas dari pelokannja! Semingkin keras kainginannja, semingkin gampang orang dapet poekoelan heibat jang mengantjoerken kasehatannja! Maka soenggoe ada harga aken orang tjoba itae recept dari Lao Tze boeat dapet pandjang oemoer dengen djalan hidoep saderhana, goembirah dan tida pandang serious atawa terlaloe soenggoe-soenggoe pada segala apa jang terdjadi di sapoeternja, hanja tjoba berlakoe seperti anak-anak jang tjari kasenangan di sapandjang hari, tida perdoeli di goeboek rombeng, di tegalan jang penoeh gombolan, di solokan jang banjak loempoer, di an-

